                        Менә икенче ел инде без “Мин татарча сөйләшәм” бәйге-акциясендә  катнашабыз. Быелгы акция үзенчәлекле булды, чөнки без аның кызыклырак формасын уйлап таптык – “сөйләшә торган автобус”. Укучылар автобусны акциянең эмблемасы,  исеме, гимназия флагы белән бизәп, шәһәр урамнарына чыкты. Тукталышларда укучылар яшьләрне үз туган телләрендә сөйләшергә чакырып, интервью  алдылар, итагатьле сүзләр язылган открыткалар  тараттылар. Иң кызыгы шул булды: без бит әле автобус тәрәзәсеннән микрофоннан яшьләрне татарча сөйләшергә өндәп бардык, татарча шигырьләр укыдык. Бизәлгән “сөйләшә торган автобусны” күргәч, урамдагы халык елмаеп, безгә үзләренең игътибарын юнәлтте. Ә инде  вьетнам милләтеннән булган Нгуен Тһань татарча сөйләшкәч, туктап, сорашып та алдылар: син дә татарча сөйләшәсеңме?

· Әйе, диде, Тһань, - чөнки мин Казанда яшим, татар теле – дәүләт теле бит. 
Әлбәттә, Тһаньга әле Диләрә, Айгөл, Таһир, Гөлназ кебек сөйләшергә бик ерак... Әмма шундый дуслары, янып-көеп татар телен укыткан укытучылары булганда, мондый авырлыкларны гына җиңәр ул. 
          Акция  безгә  бик ошады. Икенче елга да катнашырбыз, тагын да кызыклырак форма табарбыз,  дип уйлыйбыз. 
                                                                      Дилә Бакирова, 

                                                                     Идел буе районы 139нчы гимназиянең                                        милли эшләр буенча директор урынбасары

Тукай һәйкәле янында

Гимназиядән кузгалып киткәндә
